
Matematikako Unitate Didaktikoa: zatiketak eta zatikiak
SARRERA


Unitate didaktiko hau lantzeko, matematika ikasgaia aukeratu dut. Alde batetik, astean zehar ordu gehien ematen dudan ikasgaia delako eta bestalde, tutorearekin hitz egin eta gero honi buruz egitea gomendatu zidan informazioa eskuragarriago nuelako. 


Matematikan 5. gaiarekin gaude lanean eta bertan zatikiak eta zatiketak hari gara lantzen. 

Unitate didaktikoaren azterketa

HELBURUAK



1.-Bi eta hiru zifrako zatitzaileak dituzten zatiketak lantzea.


2.-Zatikiak zer diren eta zertarako balio duten jakitea.


3.- Zatiduran, zeroak agertzen direnean, zatiketa nola izango den jakitea eta egitea. 

4.- Zatiketa zehatzaren oinarrizko propietatea erabili eta zatiketa errazetan zatidurak kalkulatu. 

5.- Zatiketaren froga erabili, kalkuluak egiaztatzeko. 

6.- Ikasleek gertukoak dituzten problemetan zatiketaren bidez konpontzea. 

     Aipatu ditudan helburuetatik, hirugarren, laugarren eta bosgarren puntuak, curricumarekin bat datoz. Curriculumean honako hau ipintzen duelako:

· Zatiketetan, zenbaki bat baten atzean zeroak ipinita dauzkan zenbaki batez zatitzea. 

· Zatiketa osoa eta zehatza, zatiketaren froga eta bi zifrakoen artean zatiketak egitea. 

· Eragiketa horiek; hau da, zatiketak sartzen diren problemak burutu. 

EDUKIAK

Landu diren eduki kontzeptualak:

1. Bost zifrarainoko zatikizunak eta 3 zifrarainoko zatitzaileak dituzten zatiketak egin. 

2. Zatiketaren oinarrizko propietatea.

3. Zatikiak kalkulatzen ikastea 

4. Zeroz amaitutako zenbakiak zati 10, 100 edo 1000 egitea. 

    Kontzeptu honetatik, bigarren eta laugarren puntuak curriculumarekin bat datoz, honegatik:

· Zatiketaren propietatea jakin. 

· Zatiketan, zenbaki bat baten atzean zeroak ipinita dauzkan zenbaki batez zatitzea. 

Landu diren eduki prozedimentalak:

1. Bost zifrarainoko zatikizunak eta hiru zifrainoko zatitzaileak dituzten zatiketak ebatzi. 

2. Lehenengo puntua bezalakoa baina, kontuan hartuta zatidurak tartean edo amaieran zeroak dituztela. 

3. Zatikizuna zeroz amaitutako zenbaki bat eta zatitzailea 10, 100 edo 1000 duten zatiketen emaitza kalkulatu. 

4. Zatiketak erabili problemak egiteko. 

5. Kalkuluak 

     Prozedura hauek kontutan hartuta; puntu guztiak curriculumarekin daude erlazionatuta.

· Zatikizko zenbakiak: zatikia unitatearen zati den aldetik. 

· Zatiketan, zenbaki bat baten atzean zeroak ipinita dauzkan zenbaki batez zatitzea. 

· Eragiketa honek erabili eguneroko bizitzan suerta daitezkeen problemak ebazteko. 

· Kalkuluak egiteko eta zenbaki eta eragiketa problemak ebazteko jarraitu den prozesua ahoz eta idatziz azaltzea. Bai biderketetan bai zatiketetan. 

      Landu diren jarrerazko edukiak:

1. Idatzizko kalkulua eta buruzko kalkulua jakiteko eta egiteko erabiltzen diren estrategiak zeintzuk diren jakitea. 

2. Kalkuluak eta emaitzak ordenan ematea. 

3. Zatiketa eguneroko bizimoduko egoerak ebazteko tresna garrantzitsua dela onartzea. 

4. Planteaturiko problemak ebazteko gogoa eta ahalmena edukitzea. 

5. Haurraren motibazioa eta aurrerapena.

      Jarrera hauetatik, curriculumarekin bat datozenak; bigarrena, hirugarrena eta laugarrena dira:

· Kalkuluak eta beraien emaitzak ordenan eta argi eta garbi aurkeztu. 

· Zenbakien lengoaia eguneroko bizimoduko objektu eta egoerekin zerikusia duten informazio eta mezuak zehaztasunez komunikatzeko tresna bezala baloratzea. 

· Problema bati soluzioak bilatzeko nekaezintasuna eta pertseberantzia izatea. 
EBALUAZIOA

Unitate didaktiko honetan ebaluatuko diren puntuak honako hauek izango dira:

· Edukien barnerapena

· Haurraren jarrera
SAIOAK: Aste bateko jardueren deskribapena
Otsailak 11

Matematika (2. eta 3. helburuak)

5. gaiarekin aurrera jarraituz, zatikiak zer diren eta zertarako erabiltzen ditugun argi utzi du tutorek. Horrela ba, ikasleei galdetu die. Eta ikasleak ongi erantzun dute irakaslearen galderari. Zatikiak zenbaki baten zati bat adierazi nahi duela erantzun du Junek.


Liburuari jarraituz bertako ariketak egin ditugu. Ariketa horiek zatiduran zeroak zituzten eta horiek lantzeko bide errazena azaldu osten ariketa horiek hasi dira egiten. Ondoren etxerako lan bezala zatiketak erabili behar diren problemak bidali ditu.

Otsailak 12


Matematika (4. eta 6. helburuak)

Gaur irakasleak fotokopiak atera behar zituela esan dit eta nik eman diot klaseari hasiera. Etxeko-lanak zuzendu ditugu, baina arbelera irten gabe; ikasle bakoitzak irakurtzen eta erantzuten du ariketari, eta gainerako ikasle guztiak, ondo ala gaizki dagoen esaten dute. Zuzentzen egon garen momentuan, irakaslea etorri da eta modu honetan jarraitu dute zuzentzen. Ariketa gaizki edukiz gero, alboko ikaslea zuzenduko du. Gaur zuzendu ditugun ariketa guztiak, buruketak izan dira denak zatikiekin erlazionatuak eta horietako batek arazoak sortu dizkie ikasle guztiei; horregatik ariketa hori zuzentzerako orduan besteekin jarraitu dugu eta gerorako utzi dugu denen artean egiteko.

      Zuzendu eta gero, irakasleak buruketa horretako datuak arbelean jarri ditu, eta beraren laguntzarekin, ikasleak bakarka egiten saiatu dira; denbora aurrera joan den bitartean gero eta ikasle gehiagok aurkitu dute erantzuna. Buruketa hori bukatu dutenak lan kuadernoko ariketekin jarraitu dute. Beste ikasleak bitartean arazoak suertatu dizkien buruketa jarraitu dute egiten, eta denbora guztian irakaslearen laguntza izan dute. Klaseko azkeneko minutuetan irakasleak buruketa hori arbelean zuzendu du eta horrela azalpen guztiak eman ditu. Etxeko-lan moduan, 4 zatiketa bidali ditu.

Otsailak 13


Matematika (1go eta 5. helburuak)


Gaurko klasean etxerako ziren 4 zatiketak zuzendu ditugu, ztiketa hauek nahiko zailak egin zaizkie egitea zatitzaileak 2 eta 3 zifrakoak baitziren. Lau gelakide irten dira arbelera eta bakoitzak bat egin eta ozenki azaldu du. Jarraituz, liburuaren ariketak egin ditugu. Ariketa horiek  zenbaki baten zatikia kalkulatzea zuten helburua. Adb. Zenbat da 20 ren ¾?, Zenbat da 16ren 2/8? Zenbat da 50 5/6?  Horretarako liburuak bi bide erakutzi digu:
1.- Marrazkien bitartez.

2.- Kalkuluaren bitartez.


Klasea bukatzeko arbelean zuzendu ditugu eta ikasle bakoitzak bere dudak eta azalpenak emateko aukera izan dute. Etxerako lan bezala, 2 eta 3 zifrako zatitzaileak dituzten zatiketak bidali ditugu.
Otsailak 15

Matematika (helburu guztiak landu dira)

Gaurko matematikako klasea 2 ordutakoa izan da zergatik 5. gaiari bukaera eman behar diogu eta astelehenean azterketa izango dute. Horrela ba, gaur zuzentzeko era ezberdina erabili dugu tutoreak eta nik eta banan-banan pasatu gara ikasleengandik buruketak zuzentzeko. Gu pasatzen gindoazen heinean beste ikasle guztiak errepasoko ariketak egiten jardun dute. 


Gaur erabili dugun metodoa zuzentzeko oso egokia iruditu zait zergatik konturatu naiz ikasle batzuk ez zituztela zatiketak ongi menperatzen eta oso interesgarria iruditu zait beraien dudak eta galderei erantzutea. Klase guztian ronda pasatu ondoren, zatiketak arbelean zuzendu ditugu.

Klasea bukatzeko errepasoko ariketak bukatzeko denbora eman dugu eta jarraian hauek zuzendu ditugu.
Unitate didaktikoaren balorazio pertsonala

Unitate didaktiko hau landu ostean, planifikazio bat egitea nahiko konplikatua dela uste dut.  Sekuentzia onen kasuan jarduerak liburuari jarraituz burutu ditugu eta agian helburuen lorpenetan orden progresibo bat falta dela uste dut.

Jarraituz, badakigu matematikak zenbakiekin erlazionatzen ditugula eta hemen beste arlo batzuekin ez dira erlazioak ematen eta hau lantzea garrantzitsua deritzot ikasleak zerbait erreala ikus dezan eta ez zerbait abstraktu eta numerikoa nahiz eta zerbait lantzen den landu ditugun problemekin.


Aipagarria da ere, nahiz eta dena planifikatua izan eta saio bakoitzerako helburuak finkatuak izan konturatu naiz unitate didaktiko batek malgutasuna izan behar duela eta oso zaila dela idatzita dagoen guztia betetzea. 


Ondorioz, konprobatu dut planifikazio hauek beharrezkoak direla gida bat edukitzeko baina azkenean ikasleen beharrei eta gaitasunei erantzun behar diezu.


Azkenik, ni irakaslea banintz talde-lana gehiago lantzen saiatuko nintzateke eta haur bakoitzaren jarrerak gehiago baloratuko nituzke.   
